Ghaqda Muzikali Imperial
MELLIERA

Qeghdin nghixu fi zmien li kwazi lanqas
nindunaw li biex il-mara integrat ruhha fis-soc¢jeta
kellha tissielet hafna ghal tul ta’ Zzmien. Ghalkemm
ir-rwol tal-mara kien dejjem wiehed importanti
specjalment kif ittella’ 1-familja u zzomm darha
tajjeb, beda jinhass il-bzonn li dan ghandu jinbidel
u jkollha d-dritt li tiehu aktar sehem f’dak li ged isir
fis-so¢jeta ta’ barra minn darha.

Snin ilu I-mara lanqas biss kellha dritt ghall-vot
ghat-tmexxija ta’ pajjizha, ahseb u ara kemm tkun
hi stess li tmexxiha. Kien process twil imma li fl-
ahhar irnexxa. Fortunatament ahna gqeghdin nghixu
g0 pajjiz li I-mara ghandha drittijiet ugwali f’kull
settur, sew fil-politika, fil-knisja, fl-edukazzjoni, fis-
soc¢jeta u f’mitt settur iehor. U nista’ nghid li dan ta
rizultati tajbin.

Ser insemmi settur zghir li bhalissa ninsab fih
jien. Ghadni niftakar meta kont izghar, gol-kazin
konna nidhlu biss ghal xi party tat-tfal tal-Milied
u mbaghad meta kbirna konna mmorru naraw xi
teatrin li kien isir minn grupp ta’ dilettanti u drabi
ohra ghat-tombla. Imma dak kollox — qatt ma
poggejna fuq mejda mal-bar biex nichdu belgha te
jew xi flixkun luminata. Illum bi pjac¢ir nghid li dan
kollu nbidel u tara familji shah jiddiskutu u jitkellmu

ll-Mara
fis-So¢jeta tal-Lum

fuq kollox gol-kazin.

Dak iz-zmien, it-tindif tal-
kazin kien isir minn xi qraba
tal-kumitat stess, ghalhekk xi
hamsa u ghoxrin sena ilu ddec¢idejna li nghaqqdu
Kummissjon Nisa biex hekk inkunu nistghu nghinu
f’xi attivitajiet li kienu bdew isiru gewwa l-kazin,
inzommu l-kazin nadif u nghinu fil-gbir ta’ fondi.
Ma konniex certi li dan kien se jintlaga’ dagshekk
tajjeb mill-kumplament tal-membri, imma ghamilna
kuragg u komplejna bil-hidma taghna fi hdan din is-
socjeta.

Pass akbar ghalija kien li nidhol nghin fil-Kumitat
Direttiv. Hsibt li kont se nhossni wahdi ma’ grupp ta’
rgiel, imma le, xhin inpoggi fuq il-mejda maghhom,
ghandi x-xorti nghid li nhossni maghhom u bhalhom.
Suggerimenti li jkun hemm bzonn nghaddi minn
hin ghall-iehor huma suggerimenti li jigu mismugha
bhal ta’ kulhadd. Nghid grazzi lill-Kumitat Direttiv
li a¢cettani u rrispettani. Suggeriment zghir lil nisa
shabi hu li min hu interessat f’dan il-volontarjat, ma
joqghodx lura.

Nixtieq bhal kull sena ohra nawgura I-festa
t-tajba lill-Mellehin kollha.

Opening hours:
Mon — Tues 07.00 — 18.00
Wed 07.00 — 13.00
Thurs - Fri 07.00 — 18.00
Sat 07.00 — 14.00
Sun Closed

SPECIAL OFFERS AVAILABLE IN STORE

Go Go
MINI MARKET

Mario & Joanne Vella
Snajjin Street
Mellieha, Malta

Tel: 21521445

Free Deliveries

www.imperialbandclub.com



